
BOLALARDA GIGIYENA 
QOIDALARINI O‘RGATISHNING 

PEDAGOGIK AHAMIYATI

Kalkonova Lutfiya Yusufovna
Kattaqo‘rg‘on davlat pedagogika instituti o‘qituvchisi

Safarova Qizlarxon
Kattaqo‘rg‘on davlat pedagogika instituti talabasi

Annotatsiya: Ushbu maqolada bolalarga gigiyena qoidalarini o‘rgatishning pedagogik ahamiyati yoritilgan. Mavzu 
bolalarning shaxsiy gigiyena odatlarini shakllantirish orqali ularning jismoniy, ruhiy va ijtimoiy rivojlanishiga ta’sirini o‘rga-
nadi. Shuningdek, O‘zbekiston va xalqaro manbalarga asoslanib, gigiyena ta’limining sog‘liqni saqlash, maktabga tayyor-
garlik va ijtimoiy moslashuvdagi rolini tahlil qilishga qaratilgan.

Kalit so‘zlar: bolalar gigiyenasi, pedagogik ahamiyat, shaxsiy gigiyena odatlari, sog‘liq tarbiyasi, maktabgacha ta’lim, 
rivojlanish psixologiyasi, ijtimoiy moslashuv, ekologik tarbiya, didaktik usullar, O‘zbekiston ta’lim tizimi.
Abstract: This article discusses the pedagogical importance of teaching children hygiene rules. The topic examines the 
impact of children’s personal hygiene habits on their physical, mental, and social development. It also aims to analyze the 
role of hygiene education in health, school readiness, and social adaptation based on Uzbek and international sources.

Key words: children’s hygiene, pedagogical importance, personal hygiene habits, health education, preschool education, 
developmental psychology, social adaptation, ecological education, didactic methods, Uzbek education system.
Аннотация: В данной статье рассматривается педагогическая значимость обучения детей правилам гигиены. 
Исследуется влияние личных гигиенических привычек детей на их физическое, психическое и социальное раз-
витие. Также ставится цель проанализировать роль гигиенического воспитания в охране здоровья, готовности к 
школе и социальной адаптации на основе узбекских и международных источников.

Ключевые слова: детская гигиена, педагогическая значимость, личные гигиенические привычки, санитарное 
просвещение, дошкольное образование, психология развития, социальная адаптация, экологическое образо-
вание, дидактические методы, узбекская система образования.

KIRISH 
Bolalik inson hayotining eng muhim bosqichidir, chunki aynan shu davrda shaxsiyatning asoslari shakl

lanadi. Gigiyena qoidalarini o‘rgatish esa nafaqat sog‘liqni saqlash, balki pedagogik jihatdan ham katta 
ahamiyatga ega. Gigiyena haqida barchamiz yetarlicha bilimga egamiz, biroq bu jarayonni endi rivojlanib 
kelayotgan yosh go‘daklarga to‘g‘ri va mukammal tushuntirish biz, ota-onalar va pedagoglarning muhim vazi-
fasi hisoblanadi. Bolalarda tozalik, ovqatlanish va shaxsiy parvarish odatlarini shakllantirish ularning jismoniy 
rivojlanishiga, ruhiy barqarorligiga va ijtimoiy munosabatlariga o‘z ta’sirini o‘tkazadi. Misol sifatida ko‘rishimiz 
mumkinki, maktabgacha ta’lim tashkilotida yoki oilada gigiyena qoidalariga rioya qilish bolalarda mas’uliyat 
hissi va mustaqillikni rivojlantirishga katta turtki bo‘ladi. 

O‘zbekiston ta’lim tizimida gigiyena ta’limi “Maktabgacha ta’lim” va “Bolalar va o‘smirlar gigiyenasi” fanlari 
orqali amalga oshiriladi. Shuningdek, bolalar va o‘smirlar gigiyenasi tashqi muhit omillarining bola organizmiga 
ta’sirini o‘rganadi va sog‘lom rivojlanish uchun chora-tadbirlarni ishlab chiqadi. Xalqaro darajada esa Jahon 
sog‘liqni saqlash tashkiloti (JSST) va UNICEF kabi tashkilotlar gigiyena ta’limini bolalarning sog‘lig‘i va ta’limi 
bilan bog‘laydi. Masalan, UNICEFning WASH (suv, sanitariya va gigiyena) dasturlari maktablarda gigiyena odat-
larini o‘rgatish orqali bolalarda paydo bo‘lishi mumkin bo‘lgan kasalliklarning oldini olishga hamda bolalarning 
maktabga qiziqishi va darslardagi faolligini oshirishga xizmat qiladi. 

MAVZUGA OID ADABIYOTLAR SHARHI
Gigiyena – bu shaxsiy tozalik, ovqatlanish, uyqu va harakat faolligini o‘z ichiga olgan qoidalar majmuidir. 

Bolalarda gigiyena ta’limi esa pedagogika bilan chambarchas bog‘liq, chunki u bolalarning har tomonlama 
rivojlanishini ta’minlaydi. Pedagogik jihatdan gigiyenani o‘rgatish bolalarda mustaqillik, mas’uliyat va sog‘lom 
turmush tarzini shakllantiradi. Mas’uliyatli, sog‘lom bolalardan kelajakda muvaffaqiyatli, yurt uchun xizmat qila 
oladigan barkamol avlod shakllanadi. 

“Maktabgacha pedagogika” o‘quv qo‘llanmasida gigiyena talablarini bajarish bolalarda ijobiy emotsiyalarni 
uyg‘otishi va jismoniy mashqlarni o‘zlashtirishga yordam berishi qayd etilgan. N.A. Ahmedjonovaning maqo-
lasida maktabgacha yoshdagi bolalarning madaniy-gigiyena malakalarini shakllantirish tamoyillari ko‘rsatib 
o‘tilgan. Unga ko‘ra, bolalar bilan kundalik ishda gigiyena qoidalariga rioya qilish ular uchun tabiiy odatga ayla-
nishi kerakligi ta’kidlangan. Bu esa bolalarda tartibli turmush tarzini shakllantirish uchun asosiy poydevor bo‘lib 
xizmat qiladi. 

TADQIQOT METODOLOGIYASI
Xalqaro manbalarga ko‘ra, Henry Ford sog‘liqni saqlash markazining tavsiyalarida gigiyena ta’limini o‘zini 

sevish va parvarish qilish shaklida o‘rgatish tavsiya etiladi. Bu bolalarning o‘ziga bo‘lgan ishonchi va hurmatini 
oshiradi. CRY (Child Rights and You) tashkilotining maqolasida esa gigiyena ta’limi kam ta’minlangan bolalarda 
maktabdagi darslarda faollikni oshirishi va ta’lim natijalarini yaxshilashi ta’kidlangan. 

Gigiyena ta’limining pedagogik ahamiyati quyidagilarda namoyon bo‘ladi:

1)	 bolalarning jismoniy sog‘lig‘ini mustahkamlash;

2)	 ruhiy rivojlanish – masalan, tozalik odati bolalarda tartib-intizomni shakllantiradi;

3)	 ijtimoiy moslashuv – guruhdagi gigiyena qoidalari bolalarni hamkorlikka o‘rgatadi.

TAHLIL VA NATIJALAR
Shaxsiy gigiyena qoidalariga bolalar yoshligidanoq odatlanishi zarur, chunki bu fiziologik jarayonlarni 

tartibga soladi. Maktabgacha ta’lim tashkilotlarida gigiyena ekologik tarbiya bilan bog‘lanib, bolalarning atrof-
muhitni tushunishiga yordam beradi.

Pedagogika nazariyasida (Ibragimov X. va Abdullayeva Sh. kitobida) gigiyena ta’limi o‘qituvchilarning 
asosiy talablaridan biri sifatida ko‘rsatilgan: avvalo pedagog xodimning o‘zi yoshlar pedagogikasi va maktab 
gigiyenasidan chuqur bilimga ega bo‘lishi kerak. Shundagina u bolalarni o‘z ortidan yetaklay oladi. “Maktab-
gacha tarbiya maxsus metodikasi”da aqli zaif bolalarda gigiyena ta’limi korreksion-pedagogik ish orqali amalga 
oshirilishi, bu esa ularning ijtimoiy moslashuvini yaxshilashga xizmat qilishi qayd etilgan. O‘zbekiston Sog‘liqni 
saqlash vazirligi va ta’lim tizimida gigiyena darslari bolalarning kasalliklardan himoyalanishiga yordam berishi 
ta’kidlanadi. 

Xalqaro darajada gigiyena ta’limi bolalarning sog‘lig‘i va ta’limi bilan bog‘lanadi. Ya’ni, UNICEFning WASH 
dasturlari maktablarda gigiyena odatlarini o‘rgatish orqali diareya kasalliklarini kamaytiradi va bolalarning 
ta’limiga ijobiy ta’sir ko‘rsatadi. CDC (AQSh Kasalliklarni nazorat qilish markazi) maktablarda qo‘l yuvishni 
o‘rgatishni tavsiya etadi, bu esa kasalliklarning tarqalishini 30-50 % ga kamaytiradi.

Markaziy Qozog‘istondagi tadqiqotda maktab bolalarining gigiyena bilimlari va amaliyotlari o‘rganilgan 
bo‘lib, ushbu hududlarda ham shunga o‘xshash ijobiy holatlar qayd etilgan, ya’ni yaxshi gigiyena bolalarda 
kasalliklarning kamayishiga va ta’lim natijalarining yaxshilanishiga olib keladi.

Tork Global saytida aytilishicha, erta gigiyena ta’limi yomon odatlarning oldini oladi va bolalarning o‘ziga 
bo‘lgan hurmatini oshiradi. Gigiyena ta’limida didaktik o‘yinlar muhim ahamiyatga ega: YouTube ilovasidagi 
“Didaktik o‘yin “Gigiyena”” videosida bolalar foydali odatlarni quvnoq tarzda o‘rganadi. Ayniqsa, yoshlikdan 
ushbu o‘yinlar orqali gigiyena ta’limini shakllantirish ancha qulaydir. 

Maktabgacha ta’limda jismoniy harakatlar va gigiyena loyihalari bolalarda estetik hislarni tarbiyalaydi. 
Quyida bir qancha amaliy usullar tavsiya etiladi: kitoblar va hikoyalar orqali o‘rgatish, oila va maktab hamkor-
ligi kabilar bunga misoldir. Pedagoglar bolalarga qo‘l yuvish, tish cho‘tkalashni hamda gigiyena vositalaridan 
qanday foydalanishni o‘rgatishi kerak, bu ularning mustaqilligini oshiradi. Asosiy muammo esa kattalarning 
yetarlicha e’tibor qaratmasligidadir. Bu kabi qoidalar har bir bolaga uning qiziqishiga mos holda o‘rgatilsa, ular 
bu odatlarni erta yoshdan o‘zlashtira oladi. 

Aytish mumkinki, ta’lim tashkilotlarida WASH dasturlarini joriy etish pedagoglar zimmasiga bir qancha 
talablarni yuklaydi. “Ilk qadam” davlat o‘quv dasturi va “Davlat talablari”da ham ushbu masalalarga alohida 
to‘xtalib o‘tilgan va bir qancha vazifalar belgilab berilgan. O‘zbekistonda bu borada bir qancha ishlar amalga 

oshirilmoqda, jumladan, 2025- yil 1- maydan “Toza qo‘llar” dasturi ishga tushirildi. “Toza qo‘llar” dasturi aholi, 
ayniqsa, yosh avlod vakillarining sanitariya-gigiyena vositalaridan foydalanish imkoniyatlarini kengaytirishga 
qaratilgan. Bu Prezidentning 2025-yil 30-yanvardagi 16-son1 Farmoni bilan tasdiqlangan “O‘zbekiston-2030” 
strategiyasini “Atrof-muhitni muhofaza qilish va ‘yashil iqtisodiyot’ yili (2025)”da amalga oshirishga oid davlat 
dasturida ko‘zda tutilgan. 

XULOSA 
Xulosa sifatida aytiladiki, bolalarda gigiyena qoidalarini o‘rgatish pedagogik jihatdan juda muhim hisobla-

nadi. Gigiyena ta’limi nafaqat bolaning sog‘lig‘ini saqlaydi, balki bolalarning har tomonlama rivojlanishini ta’min-
laydi. Yuqorida O‘zbekiston va xalqaro tajribalar hamda ularning natijalari ko‘rib chiqildi, shularga asoslanib 
aytish mumkinki, erta gigiyenik ta’lim har bir bolada paydo bo‘lishi mumkin bo‘lgan yomon odatlarning oldini 
oladi va ularning ijtimoiy moslashuvini yaxshilaydi. Pedagoglar va ota-onalar hamkorligi orqali bolalarni sog‘lom 
avlod qilib tarbiyalash mumkin. Kelajakda gigiyena ta’limini raqamli texnologiyalar bilan boyitish zarur. Hozirgi 
globallashuv davrini raqamli tizimlarsiz tasavvur qilish qiyin. 

To‘g‘ri, ularning bolalarga salbiy jihatlari ham mavjud, biroq kattalar nazorati ostida ulardan samarali foyda-
lanish mumkin. Qo‘shimcha sifatida eslatib o‘tamizki, gigiyena qoidalariga amal qilmaslik bir qancha jiddiy 
muammolarni keltirib chiqaradi. Ya’ni, bolalarda nafaqat jismoniy kasalliklar (diareya, pnevmoniya, tish chirishi), 
balki o‘sishning sekinlashishi, maktabdan qolish, ijtimoiy muammolar va hatto o‘lim xavfi ham yuzaga kelishi 
mumkin. Bu oqibatlarning aksariyatining oldini olish mumkin – oddiy qo‘l yuvish, tish cho‘tkalash va toza suvdan 
foydalanish orqali. Ota-onalar va pedagoglar bolalarda yoshligidanoq ushbu odatlarni shakllantirishi kerak, 
chunki sog‘lom bola – sog‘lom kelajak demakdir.

Foydalanilgan adabiyotlar ro‘yxati: 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

521

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, aprel, 4(1)-son

2026. №4(1)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


